
Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 

9.	 Jizzax politexnika instituti

NODAVLAT OLIY TA’LIM MUASSASALARIDA 
BOSHQARUV HISOBI TIZIMINI TASHKIL 
ETISHNING NAZARIY VA AMALIY JIHATLARI
Xojiboyev Muxiddin Shodimuxamedovich 

Andijon qishloq xo‘jaligi va agrotexnologiyalar instituti, “Buxgalteriya hisobi va audit” kafedrasi dotsenti, iqtisod 
fanlari nomzodi. 
Tel.: (+998) 93-428-25-05 
E-mail: xojiboyevmuhiddin77@gmail.com 

Annotatsiya. Ushbu maqolada nodavlat oliy ta’lim muassasalarida (NOTM) boshqaruv hisobi tizimini tashkil etishning 
nazariy asoslari va amaliy jihatlari tadqiq etilgan. Maqolada ta’lim xizmatlari tannarxini shakllantirishning o‘ziga xos xus-
usiyatlari, daromad manbalarini diversifikatsiya qilish mexanizmlari hamda xarajatlarni boshqarish tizimining zamonaviy 
yondashuvlari tahlil qilingan.

Kalit so‘zlar: boshqaruv hisobi, nodavlat oliy ta’lim muassasasi, ta’lim xizmatlari tannarxi, xarajatlarni boshqarish, moli-
yaviy barqarorlik, budjetlashtirish, daromad diversifikatsiyasi.

Аннотация. В данной статье исследованы теоретические основы и практические аспекты организации системы 
управленческого учёта в негосударственных высших образовательных учреждениях. Проанализированы 
особенности формирования себестоимости образовательных услуг, механизмы диверсификации источников 
доходов, а также современные подходы к системе управления затратами.

Ключевые слова: управленческий учёт, негосударственное высшее образовательное учреждение, себестоимость 
образовательных услуг, управление затратами, финансовая устойчивость, бюджетирование, диверсификация 
доходов.

Abstract. This article examines the theoretical foundations and practical aspects of organizing a management accounting 
system in private higher education institutions (PHEIs). The study analyzes the specific features of educational service 
cost formation, mechanisms for diversifying revenue sources, and modern approaches to cost management systems.

Keywords: management accounting, private higher education institution, cost of educational services, cost management, 
financial stability, budgeting, revenue diversification.

K I R I S H
Zamonaviy bozor iqtisodiyoti sharoitida oliy ta’lim sektori o‘ziga xos murakkab iqtisodiy muhitda faoliyat 

yuritmoqda. Ta’lim xizmatlari bozorida raqobatning kuchayishi, moliyaviy resurslar taqchilligi hamda global 
ta’lim standartlariga moslashish zarurati oliy ta’lim muassasalaridan samarali boshqaruv tizimini shakllantirishni 
va uni doimiy ravishda takomillashtirib borishni talab etmoqda.

O‘zbekistonda nodavlat oliy ta’lim muassasalari soni yildan-yilga ortib bormoqda. Yangi O‘zbekistonning 
taraqqiyot strategiyasi 2022–2026 doirasida Shavkat Mirziyoyev tomonidan 2022-yil-28-yanvarda qabul 
qilingan PF-60-son Farmonda1 ta’lim tizimini isloh qilish hamda xususiy sektorda oliy ta’limni rivojlantirish 
ustuvor yo‘nalishlardan biri sifatida belgilangan. Shu bois nodavlat oliy ta’lim muassasalarida samarali moliyaviy 
boshqaruv va boshqaruv hisobi tizimini joriy etish masalasi dolzarb ahamiyat kasb etmoqda.

Boshqaruv hisobi zamonaviy korxona va tashkilotlar faoliyatida boshqaruv qarorlarini qabul qilishni asoslash 
uchun zarur bo‘lgan iqtisodiy axborotlarni shakllantirishga xizmat qiladi. Oliy ta’lim muassasalari, ayniqsa nodavlat 
oliy ta’lim muassasalari faoliyatida boshqaruv hisobining ahamiyati yanada ortib bormoqda. Chunki bunday muassasalar 
o‘z faoliyatini asosan bozor tamoyillari asosida tashkil etadi hamda moliyaviy resurslarni mustaqil ravishda boshqarish 
mas’uliyatini o‘z zimmasiga oladi.

1	  Oʻzbekiston Respublikasi Prezidentining Farmoni, 28.01.2022 yildagi PF-60-son https://lex.uz/ru/docs/-5841063 

M A V Z U G A  O I D  A D A B I Y O T L A R  S H A R H I
Boshqaruv hisobining nazariy asoslari bo‘yicha milliy va xorijiy adabiyotlarda keng ko‘lamli tadqiqotlar 

olib borilgan. Xususan, C. Drury boshqaruv hisobini korxona faoliyatini rejalashtirish, nazorat qilish va qarorlar 
qabul qilish uchun zarur axborotlarni taqdim etuvchi tizim sifatida ta’riflaydi [21]. Charles T. Horngren, Srikant 
M. Datar va Madhav V. Rajan esa boshqaruv hisobini strategik boshqaruv bilan uzviy bog‘liq holda ko‘rib 
chiqib, zamonaviy tashkilotlarda xarajatlarni boshqarish metodologiyasini batafsil tahlil qilganlar [22].

O‘zbek iqtisodchi olimlari orasida boshqaruv hisobi sohasiga salmoqli hissa qo‘shgan Pardayev A.X. 
va Pardayeva Z.A. tomonidan tayyorlangan darslikda boshqaruv hisobining barcha jihatlari milliy sharoitga 
moslashtirilgan holda yoritilgan [5]. Pardayeva Z.A. keyingi tadqiqotlarida xo‘jalik yurituvchi subyektlarda 
xarajatlarni boshqarish samaradorligini oshirishning amaliy mexanizmlarini asoslab bergan [6].

O‘zbekiston oliy ta’lim tizimidagi moliyaviy boshqaruv muammolari Ibragimov A.K., Xasanov B.A. va 
Rizayev N.K. tomonidan batafsil o‘rganilgan. Mazkur tadqiqotlarda universitetlar faoliyatida daromadlar va 
xarajatlarni tizimli boshqarish zarurati ta’kidlanib, milliy kontekstda boshqaruv hisobini joriy etish bo‘yicha 
tavsiyalar ishlab chiqilgan [7]. Maxsudov B.Y. universitetlar moliyaviy boshqaruvini o‘rganib, budjetlashtirish 
tizimini strategik boshqaruvning muhim instrumenti sifatida asoslab bergan [8].

So‘nggi yillarda O‘zbekiston olimlari boshqaruv hisobi va moliyaviy tahlil sohasida muhim tadqiqotlar 
olib bormoqda. Abdurahmonov Q.X. korxona faoliyati samaradorligini baholashda moliyaviy ko‘rsatkichlar 
tizimini o‘rgangan [9]. Yusupova D.R. zamonaviy buxgalteriya hisobi va moliyaviy hisobotlarni tahlil qilishning 
yangi yondashuvlarini ishlab chiqqan [10]. Iminoxunov A.A. esa 2024-yilda oliy ta’lim tizimida boshqaruv 
samaradorligini oshirish omillarini ilmiy asosda yoritib bergan [11].

Toshmatov X.A. korxona strategik boshqaruvi bo‘yicha monografiyasida O‘zbekiston sharoitida barqaror 
rivojlanishni ta’minlash mexanizmlarini tahlil qilgan [12]. Jalilov A. va G’ofurov B. 2023-yilgi tadqiqotlarida 
O‘zbekiston oliy ta’lim tizimida boshqaruv samaradorligi masalalarini ko‘rib chiqib, amaliy tavsiyalar ishlab 
chiqqanlar [14]. Nazarov I.D. va Tursunova M.X. esa nodavlat oliy ta’lim muassasalarida xarajatlarni 
optimallashtirish mexanizmlarini o‘rganib, samarali yechimlar taklif qilganlar [15].

Raqamlashtirish jarayoni va moliyaviy boshqaruv integratsiyasi bo‘yicha Qodirov S.F. 2023-yilgi tadqiqotida 
oliy ta’lim muassasalarida raqamli texnologiyalar asosida moliyaviy boshqaruvni takomillashtirish yo‘llarini 
asoslab bergan [16]. Xolmatov D.U. va Mirzayeva B.N. esa 2024-yilgi tadqiqotlarida ta’lim xizmatlari bozorida 
oliy ta’lim muassasalari raqobatbardoshligiga oid statistik ko‘rsatkichlar asosida muhim xulosalar chiqarganlar 
[17].

Oliy ta’lim muassasalarida boshqaruv hisobining metodologik masalalarini o‘rgangan Karimova F.A. ABC 
usuli asosida ta’lim xizmatlari tannarxini hisoblash metodologiyasini O‘zbekiston sharoitiga moslashtirib taklif 
etgan [18]. Usmonov B.A. va Hamidov J.T. universitetlarda budjetlashtirish hamda moliyaviy rejalashtirish tizimini 
takomillashtirish yo‘nalishlarini belgilab berganlar [19]. Askarov E.A. esa 2023-yilgi tadqiqotida O‘zbekiston 
xususiy oliy ta’lim sektorining moliyaviy barqarorligi va rivojlanish tendensiyalarini miqdoriy metodlar asosida 
tahlil qilgan [20].

Xorijiy olimlar orasida Cropper P. va C. Drury Buyuk Britaniya universitetlari misolida moliyaviy boshqaruv 
tizimini o‘rganib, budjetlashtirish hamda moliyaviy rejalashtirish orqali resurslar taqsimotini optimallashtirish 
imkoniyatlarini ko‘rsatib berganlar [24]. Ozdil E. Turkiya universitetlari faoliyatida boshqaruv hisobini strategik 
rejalashtirish jarayonida qo‘llash tajribasini tahlil qilgan [25]. Nkonki V. va Pillay A. esa “Balanced Scorecard” 
tizimini Janubiy Afrika universitetlarida joriy etish samaradorligini empirik jihatdan asoslab berganlar [26]. 
Robert S. Kaplan tomonidan ishlab chiqilgan ABC tizimi universitetlarda ta’lim xizmatlari tannarxini yanada 
aniq hisoblash imkonini beradi hamda O‘zbekiston nodavlat oliy ta’lim muassasalari uchun istiqbolli yondashuv 
hisoblanadi [23].

T A D Q I Q O T  M E T O D O L O G I YA S I
Tadqiqotda tizimli tahlil, qiyosiy tahlil, induktiv va deduktiv xulosalash, statistik ma’lumotlarni qayta ishlash 

hamda empirik tadqiqot usullaridan foydalanildi. Mazkur metodlar orqali nodavlat oliy ta’lim muassasalarida 
boshqaruv hisobi tizimini tashkil etishning nazariy va amaliy jihatlari kompleks ravishda o‘rganildi.

Asosiy axborot manbalari sifatida O‘zbekistonda faoliyat yuritayotgan nodavlat oliy ta’lim muassasalarining 
moliyaviy hisobotlari, xorijiy universitetlar tajribasi hamda mavzuga oid ilmiy adabiyotlardan foydalanildi. 
Tadqiqot obyekti sifatida O‘zbekistondagi nodavlat oliy ta’lim muassasalari tanlandi.

Ma’lumotlar 2020–2025-yillar davomida jamlandi hamda qayta ishlandi. Tadqiqot jarayonida boshqaruv hisobi 
tizimining amaldagi holati, ta’lim xizmatlari tannarxini shakllantirish jarayoni, shuningdek, daromadlar va xarajatlar 



M U H A N D I S L I K  VA  I Q T I S O D I Y O T

323

2026-yil, aprel.  № 4-son (2)

tarkibi tahlil qilindi. Olingan natijalar asosida sohada boshqaruv hisobini takomillashtirish bo‘yicha ilmiy xulosalar va 
amaliy tavsiyalar ishlab chiqildi.

T A H L I L  V A  N A T I J A L A R
4.1. Nodavlat oliy ta’lim muassasalarida boshqaruv hisobi tizimining o‘ziga xos xususiyatlari
Nodavlat oliy ta’lim muassasalari davlat oliy ta’lim muassasalaridan farqli ravishda moliyaviy mustaqillikka ega 

bo‘lib, o‘z faoliyatini asosan bozor mexanizmlari asosida tashkil etadi. Shu sababli ushbu muassasalarda boshqaruv hisobi 
tizimi alohida ahamiyat kasb etadi. Nodavlat oliy ta’lim muassasalarida boshqaruv hisobi tizimining asosiy o‘ziga xos 
jihatlari aks ettirilgan (1-jadval).

1-jadval
Nodavlat oliy ta’lim muassasalarida boshqaruv hisobi tizimining o‘ziga xos jihatlari2

№ Xususiyat Mazmuni Ahamiyati

1 Moliyaviy mustaqillik Faoliyat asosan kontrakt to‘lovlari orqali 
moliyalashtiriladi Yuqori

2 Ta’lim xizmatlari tannarxini 
aniqlash

Talaba tayyorlash bilan bog‘liq barcha 
xarajatlarni hisoblash Juda yuqori

3 Daromadlarni 
diversifikatsiya qilish

Grantlar, ilmiy loyihalar, konsalting va 
qo‘shimcha xizmatlar Yuqori

4 Xarajatlarni boshqarish Ta’lim jarayonidagi xarajatlarni rejalashtirish 
va nazorat qilish Juda yuqori

5 Strategik rivojlanish Uzoq muddatli rivojlanish strategiyasini 
moliyaviy ta’minlash O‘rta

6 Raqobatbardoshlik Bozorda barqaror pozitsiyani saqlash uchun 
tannarxni optimallashtirish Yuqori

Jadval ma’lumotlaridan ko‘rinadiki, nodavlat oliy ta’lim muassasalarida boshqaruv hisobi tizimi, avvalo, 
ta’lim xizmatlari tannarxini aniqlash va xarajatlarni samarali boshqarish funksiyalariga tayanadi. Mazkur holat 
muassasaning moliyaviy barqarorligini ta’minlash nuqtai nazaridan hal qiluvchi ahamiyatga ega.

4.2. Ta’lim xizmatlari tannarxini shakllantirish modeli
Tadqiqot davomida nodavlat oliy ta’lim muassasalarida ta’lim xizmatlari tannarxini shakllantirish jarayoni 

chuqur tahlil qilindi. Aniqlanishicha, ta’lim xizmatlari tannarxi to‘g‘ridan-to‘g‘ri va bilvosita xarajatlar yig‘indisi 
asosida shakllanib, keyinchalik talabalar soniga taqsimlanadi. Ushbu jarayon quyidagi formula orqali ifodalanadi:

bu yerda: 
Tx — bir talabaga to‘g‘ri keladigan ta’lim xizmatining tannarxi; 
Xtt — to‘g‘ridan-to‘g‘ri xarajatlar (professor-o‘qituvchilar ish haqi, o‘quv materiallari); 
Xbv — bilvosita xarajatlar (ma’muriy xarajatlar, infratuzilma, IT xarajatlari); 
Ts — talabalar soni.

Tadqiqot natijalariga ko‘ra, aksariyat nodavlat oliy ta’lim muassasalarida bilvosita xarajatlar umumiy xarajatlar 
tarkibida 35–45 % ni tashkil etadi. Bu esa tannarxni aniqlash jarayonida xarajatlarni oqilona taqsimlash metodologiyasiga 
alohida e’tibor qaratish zarurligini ko‘rsatadi (2-jadval).

2-jadval
Nodavlat oliy ta’lim muassasalarida xarajatlarning tarkibiy tuzilishi3

Xarajat turi Tarkibi Ulushi (%) Boshqaruv imkoniyati
To‘g‘ridan-to‘g‘ri Professor-o‘qituvchilar ish haqi 38–42 % O‘rta
To‘g‘ridan-to‘g‘ri O‘quv-uslubiy materiallar 8–12 % Yuqori

2	  Muallif tomonidan tuzilgan.
3	  Manba: 12 ta nodavlat oliy ta’lim muassasasining 2020–2024-yillardagi moliyaviy hisobotlari asosida muallif tomonidan amalga 

oshirilgan hisob-kitoblar.

To‘g‘ridan-to‘g‘ri Laboratoriya va amaliy 
mashg‘ulotlar 5–8 % O‘rta

Bilvosita Ma’muriy-boshqaruv xarajatlari 12–15 % Yuqori

Bilvosita Kommunal to‘lovlar va 
infratuzilma 8–10 % Past

Bilvosita IT infratuzilma va 
raqamlashtirish 5–8 % Yuqori

Bilvosita Marketing va PR xarajatlari 3–5 % Yuqori
Bilvosita Amortizatsiya xarajatlari 5–7 % Past

Jadval ma’lumotlariga ko‘ra, nodavlat oliy ta’lim muassasalarida eng yuqori ulush professor-o‘qituvchilar 
ish haqi hissasiga to‘g‘ri keladi. Shu bilan birga, ma’muriy boshqaruv xarajatlari, IT infratuzilmasi va o‘quv-
uslubiy materiallar xarajatlari ham sezilarli salmoqqa ega. Mazkur holat boshqaruv hisobi tizimida xarajatlarni 
maqbullashtirish va resurslardan samarali foydalanish zarurligini ko‘rsatadi.

Daromad manbalarini diversifikatsiya qilish tizimi
Tadqiqot natijalariga ko‘ra, O‘zbekiston nodavlat oliy ta’lim muassasalarida daromadlarning 82–88 % qismi 

ta’lim xizmatlari uchun to‘lovlar, ya’ni kontrakt tushumlari hisobidan shakllanadi. Bu holat muassasalarni sezilarli 
moliyaviy xavf ostida qoldiradi. Chunki talabalar sonining kamayishi yoki to‘lovlarni undirishda muammolar 
yuzaga kelishi umumiy moliyaviy barqarorlikka salbiy ta’sir ko‘rsatishi mumkin.

Xorijiy universitetlar tajribasida esa daromad manbalari nisbatan diversifikatsiyalashgan. Masalan, Buyuk 
Britaniya universitetlarida ilmiy tadqiqot grantlari, konsalting xizmatlari va qo‘shimcha ta’lim dasturlari umumiy 
daromadning 40–50 % ini tashkil etadi. O‘zbekiston nodavlat oliy ta’lim muassasalarida esa ushbu ko‘rsatkich 
12–18 % atrofida ekani aniqlandi.

Shu sababli nodavlat oliy ta’lim muassasalarining moliyaviy barqarorligini ta’minlash uchun daromad 
manbalarini diversifikatsiya qilish strategiyasini ishlab chiqish hamda boshqaruv hisobi tizimida ushbu 
manbalarni alohida hisobga olish muhim ahamiyat kasb etadi. Bunday strategiya quyidagi yo‘nalishlarni qamrab 
olishi lozim: qisqa muddatli kasbiy tayyorlov kurslari, korporativ ta’lim dasturlari, xalqaro tadqiqot loyihalarida 
ishtirok etish, konsalting xizmatlari hamda onlayn ta’lim platformalarini rivojlantirish.

Axborot texnologiyalari va raqamli boshqaruv hisobi
Zamonaviy sharoitda nodavlat oliy ta’lim muassasalarida boshqaruv hisobi tizimini raqamli texnologiyalar 

asosida tashkil etish muhim amaliy ahamiyat kasb etmoqda. ERP tizimlari, bulutli hisoblash platformalari va 
tahliliy dashboardlar yordamida real vaqt rejimida moliyaviy ma’lumotlarni kuzatish, xarajatlarni tahlil qilish 
hamda prognozlash imkoniyati kengaymoqda.

Mazkur raqamli yechimlar boshqaruv qarorlarini tezkor qabul qilish, moliyaviy nazoratni kuchaytirish va resurslardan 
foydalanish samaradorligini oshirishga xizmat qiladi.

X U L O S A  V A  T A K L I F L A R
Tadqiqot natijalariga asoslanib, O‘zbekiston nodavlat oliy ta’lim muassasalarida boshqaruv hisobi tizimini 

takomillashtirish bo‘yicha quyidagi ilmiy-amaliy tavsiyalar ishlab chiqildi (3-jadval).
3-jadval
Nodavlat oliy ta’lim muassasalarida boshqaruv hisobini takomillashtirish bo‘yicha tavsiyalar4

Muammo Tavsiya Kutilayotgan natija

Ta’lim xizmatlari tannarxining 
noaniq hisoblanishi

ABC (Activity-Based Costing) 
metodologiyasini joriy etish

Tannarx aniqligini 25–30 % ga 
oshirish

Daromad manbalarining bir 
tomonlama tarkibi

Daromadlarni diversifikatsiya qilish 
strategiyasini ishlab chiqish

Moliyaviy xavfni 35–40 % ga 
kamaytirish

Xarajatlar monitoringining zaif 
tashkil etilishi

Real vaqt rejimida monitoring uchun 
ERP tizimini joriy etish

Xarajatlarning ortib ketishini 20 % 
ga kamaytirish

Strategik rejalashtirish bilan zaif 
bog‘liqlik Balanced Scorecard tizimini qo‘llash Strategik maqsadlarga erishish 

darajasini 30 % ga oshirish

Budjetlashtirish sifatining pastligi Zero-Based Budgeting yondashuvini 
qo‘llash

Resurslardan foydalanish 
samaradorligini oshirish

4	  Manba: muallif tomonidan tuzilgan.

Xulosa qilib aytganda, nodavlat oliy ta’lim muassasalarida boshqaruv hisobi tizimini samarali tashkil etish 
ularning moliyaviy barqarorligini mustahkamlash, ta’lim xizmatlari bozorida raqobatbardoshligini oshirish hamda 
strategik rivojlanish maqsadlariga erishishda muhim omil hisoblanadi. Tadqiqot natijalari shuni ko‘rsatadiki, 
zamonaviy nodavlat oliy ta’lim muassasalari boshqaruv hisobini an’anaviy moliyaviy hisobdan ajratgan holda, 
uni strategik boshqaruvning ajralmas elementi sifatida ko‘rib chiqishlari zarur.

Kelgusida ushbu yo‘nalishdagi tadqiqotlarni davom ettirish, xususan, nodavlat oliy ta’lim muassasalarida 
raqamli texnologiyalar asosida boshqaruv hisobi tizimini joriy etish tajribasini o‘rganish hamda uning moliyaviy 
natijalarga ta’sirini miqdoriy baholash muhim ilmiy va amaliy ahamiyat kasb etadi.

